Նախագիծ

ՀԱՄԱՁԱՅՆԱԳԻՐ

Հայաստանի Հանրապետության կառավարության և Ռուսաստանի Դաշնության կառավարության միջև
 Հայաստանի տարածքում նոր միջուկային էներգաբլոկներ կառուցելու համար 
համագործակցության մասին

Ռուսաստանի Դաշնության կառավարությունը, հետագայում` Ռուսական Կողմ, և Հայաստանի Հանրապետության կառավարությունը,  հետագայում` Հայկական Կողմ, այսուհետ միասին` Կողմեր,


հաշվի առնելով, որ

Ռուսաստանի Դաշնությունը և Հայաստանի Հանրապետությունը հանդիսանում են Ատոմային էներգետիկայի Միջազգային Գործակալության (այսուհետ ԱԷՄԳ) անդամներ և  1968 թվականի հուլիսի 1-ի միջուկային զենքի չտարածման Համաձայնագրի մասնակիցներ,

Ռուսաստանի Դաշնությունը և Հայաստանի Հանրապետությունը հանդիսանում են 1963 թվականի մայիսի 21-ի Միջուկային վնասի համար քաղաքացիական պատասխանատվության մասին Վիեննայի Կոնվենցիայի, 1979 թվականի հոկտեմբերի 26-ի Միջուկային նյութի ֆիզիկական պաշտպանության Կոնվենցիայի, 1986 թվականի սեպտեմբերի 26-ի Միջուկային վթարի օպերատիվ տեղեկացման մասին Կոնվենցիայի, 1994 թվականի հուլիսի 17-ի Միջուկային անվտանգության մասին Կոնվենցիայի մասնակիցներ,

նպատակ ունենալով բարձրացնել խաղաղ նպատակներով ատոմային էներգիայի օգտագործման արդյունավետությունը` հիմվելով Ռուսաստանի Դաշնության կառավարության և Հայաստանի Հանրապետության կառավարության միջև  2000 թվականի սեպտեմբերի 25-ին ստորագրված խաղաղ նպատակներով ատոմային էներգիայի օգտագործման ոլորտում համագործակցության մասին Համաձայնագրի վրա.

համաձանվեցին ներքոհիշյալում`
Հոդված 1

1. Կողմերն իրենց լիազորված կազմակերպությունների (հետագայում Լիազորված կազմակերպություններ) միջոցով համագործակցում են Հայաստանի Հանրապետության տարածքում ԱԷԿ-92 նախագծի համաձայն 1060 ՄՎտ հզորությամբ ջրային էներգետիկ ռեակտորով, 60 տարվա շահագործման ժամկետով, Եվրոպական շահագործող կազմակերպությունների ակումբի (EUR) չափանիշների համապատասխան սերտիֆիկացված, սերտիֆիկատ առ 24.04.2007, (հետագայում` Նախագիծ) նոր միջուկային էներգաբլոկների կառուցման ծրագրի իրականացման համար:

2. Սույն հոդվածի 1-ին կետով նախատեսված համագործակցությունն իրականացվում է հետևյալ ուղղություններով. 
· անհրաժեշտ լիցենզիաների և թույլտվությունների ստացման նպատակով մի շարք նախագծային  աշխատանքների իրականացում
· նոր միջուկային էներգաբլոկների նախագծում 
· նոր միջուկային էներգաբլոկների համար «միջուկային կղզյակի» սարքավորումների և այլ սարքավորումների մատակարարում, ներառյալ դրանց մոնտաժումը
· նոր միջուկային էներգաբլոկների և Նախագծի իրականացման համար անհրաժեշտ ենթակառուցվածքների կառուցում
· գործարկման-կարգաբերման աշխատանքներ և նոր միջուկային էներգաբլոկների գործարկում
· անձնակազմի ուսուցում

· տեխնիկական աջակցություն նոր միջուկային էներգաբլոկների ֆիզիկական պաշտպանության կազմակերպմանը
· ռուսական արտադրության թարմ միջուկային վառելիքի ներկրում նոր միջուկային էներգաբլոկների համար` դրա շահագործման ամբողջ ընթացքում
· տեխնիկական աջակցություն շահագործման ընթացքում

· տեխնիկական աջակցություն Հայաստանի Հանրապետության կարգավորող մարմնին, որը միջուկային անվտանգության բնագավառում հսկողություն (վերահսկողություն) է իրականացնում
· աշխատած միջուկային վառելիքի և ռադիոակտիվ թափոնների կառավարում

· նոր միջուկային էներգաբլոկների շահագործումից հանում:
3. Սույն հոդվածի 2-րդ կետով նախատեսված ուղղությունները վերջնական չեն, Կողմերի միջև համագործակցության ծավալը և ուղղությունները հստակեցվում են Նախագծի կազմակերպման և իրականացման ընթացքում: 
4. Սույն հոդվածի 2-րդ կետով նախատեսված պայմաններով և կոնկրետ ուղղություններով համագործակցության իրականացումը կատարվելու է Կողմերի լիազորված կազմակերպությունների միջև կնքված պայմանագրի և  համաձայնագրերի հիման վրա (հետագայում` Պայմանագրեր): 

Պայմանագրերը կազմվում են համաձայն հաստատագրված գներով մատակարարումների և ծառայությունների մատուցման FIDIC տիպային պայմանագրերի պայմանների և Կողմերի լիազորված կազմակերպությունների միջև համաձայնեցված այլ պայմանների:

5. Սույն Համաձայնագրի շրջանակներում համագործակցությունն իրականացվում է համաձայն Կողմերի պետությունների օրենսդրության, ինչպես նաև այն միջազգային պայմանագրերով, որոնց մասնակիցներն են հանդիսանում Ռուսաստանի Դաշնությունը և Հայաստանի Հանրապետությունը` հաշվի առնելով միջուկային ու ճառագայթային անվտանգության և շրջակա միջավայրի պաշտպանության վերաբերյալ միջազգային հանրաճանաչ սկզբունքները և առաջարկությունները:   
Հոդված 2
1. Սույն Համաձայնագրի իրականացման նպատակով Կողմերը նշանակում են իրավասու մարմիններ`

ռուսական կողմից – Ատոմային էներգիայի պետական կորպորացիա «Ռոսատոմ» 
(այսուհետ- Պետական կորպորացիա «Ռոսատոմ»),

հայկական կողմից – ՀՀ էներգետիկայի և բնական պաշարների 
նախարարություն:
2. Սույն Համաձայնագրի շրջանակներում իրականացվող գործունեության համակարգման և հսկողության համար Կողմերի իրավասու մարմինները ստեղծում են համատեղ Համակարգման կոմիտե:  

      Համակարգման կոմիտեի կազմը և գործունեության կարգը որոշվում են Կողմերի          իրավասու մարմինների կողմից: Համակարգման կոմիտեի գործունեության ընդհանուր ղեկավարումն իրականացնում են Կողմերի իրավասու մարմինների կողմից նշանակված համանախագահները, որոնք օժտված են  հավասար իրավասություններով:
3. Սույն Համաձայնագրի իրականացման համար Կողմերի իրավասու մարմինները նշանակում են Կողմերի լիազորված կազմակերպություններին:
4.  Կողմերի լիազորված կազմակերպություններն իրավասու են սույն Համաձայնագրով նախատեսված համագործակցության իրականացման շրջանակներում ռուսական, հայկական և արտասահմանյան ընկերությունների (այսուհետ - Կատարողներ) հետ պայմանագրեր 
կնքել 
ապրանքների մատակարարման, ծառայությունների մատուցման և աշխատանքների իրականացման համար:

Նոր միջուկային էներգաբլոկների շահագործման հանձնելու ժամկետները որոշվում են 
Նախագծի իրականացման վերաբերյալ պայմանագրում:

Հոդված 3
1. Նոր միջուկային էներգաբլոկների, ինչպես նաև դրա կողմից արտադրված էլեկտրաէներգիայի Պատվիրատուն և Սեփականատերն է հանդիսանում  «Մեծամորէներգոատոմ» ՓԲԸ-ն, Հայաստանի Հանրապետություն (այսուհետ – Պատվիրատու/Սեփականատեր), իսկ Գլխավոր կապալառուն`  «Ատոմստրոյէքսպորտ» ՓԲԸ-ն, Ռուսաստանի Դաշնություն (այսուհետ – Գլխավոր կապալառու): Արտադրողների ընտրությունը, նոր միջուկային էներգաբլոկների հիմնական սարքավորումների կառուցվածքը և փոխդասավորությունը, ինչպես նաև շինարարա-մոնտաժային աշխատանքներն իրականացնողները համաձայնեցվում է Հայկական կողմի հետ: 
2. Ռուսական կողմն ընդունում է, որ “WorleyParsons Europe Energy Services Limited” ընկերությունը հանդիսանում է Նախագծի իրականացման մասնակից` համաձայն միջազգային մրցույթի պայմանների և 2009թ. մայիսի 27-ին Հայաստանի Հանրապետության Գնումների պետական կոմիտեի հետ կնքված № ԾՁԲ-09/22  պայմանագրի: 
3. Կողմերն իրենց Լիազորված կազմակերպությունների միջոցով ապահովում են Պատվիրատուի/Սեփականատիրոջ կողմից Նախագծի իրականացման համար ներդրումներ ներգրավելու համար անհրաժեշտ պայմանների ձևավորումը` ինչպես «Մեծամորէներգոատոմ» ՓԲԸ-ի բաժնետիրական կապիտալում ներդրումների, այնպես էլ Նախագծի իրականացման համար անհրաժեշտ դրամական փոխառության միջոցների ներգրավման հաշվին:
4. Կողմերն իրենց Լիազորված կազմակերպությունների միջոցով ապահովում  են նոր ներդրողների ներգրավումը նոր միջուկային էներգաբլոկների կառուցման համար, ինչպես բաժնետերերի միջև համաձայնեցված կարգով Պատվիրատուի/Սեփականատիրոջ կապիտալում մասնաբաժինների վերաբաշխման, այնպես էլ դրամական փոխառության միջոցների ներգրավման միջոցով:

Հոդված 4

Սույն Համաձայնագրով նախատեսված համագործակցության իրականացման նպատակով` 

1. Հայկական Կողմն ապահովում է
· ներդրումների ներգրավման համար բարենպաստ պայմանների ստեղծում
· նոր էներգաբլոկների կառուցման համար ընտրված, բայց դեռ վերահաստատման կարիք ունեցող,  հրապարակի և նախկինում կատարված նախապատրաստական և նախանախագծային աշխատանքների արդյունքների վերաբերյալ տվյալների ժամանակին տրամադրումը Պատվիրատուին/Սեփականատիրոջը և նոր միջուկային էներգաբլոկների կառոցման համար դրա տրամադրումը Պատվիրատուին/Սեփականատիրոջը
· նոր միջուկային էներգաբլոկի կառուցման համար անհրաժեշտ նախագծման, շինարարության և շահագործման համար թույլտվությունների (արտոնագրերի) ստացում`համաձայն Հայաստանի Հանրապետության օրենսդրության 
· նոր միջուկային էներգաբլոկներից յուրաքանչյուրի կողմից արտադրվող ամբողջ էլեկտրաէներգիայի ձեռքբերում «Մեծամորէներգոատոմ» ՓԲԸ-ից  արտադրությունն սկսվելու  փաստացի ամսաթվից` այնպիսի պայմաններով, որը կապահովի 20 տարվա ընթացքում դրա կառուցման համար պահանջվող ներդրումների ամբողջական փոխհատուցվելիությունը
· նոր միջուկային էներգաբլոկների կողմից արտադրվող էլեկտրաէներգիայի անընդհատ վաճառքի համար պահանջվող անհրաժեշտ ենթակառուցվածքների ստեղծում
· «Մեծամորէներգոատոմ» ՓԲԸ-ի կողմից բաժնետիրական կապիտալում որպես գույքյին ներդրում կհամարվի հողատարածքը, առկա ենթակառուցվաքծները և այլ ձևերով ներդրումները, որոնց դրամական արժեքը կորոշվի Կողմերի լիազորված կազմակերպությունների միջև սահմանված կարգով:

2.  Ռուսական Կողմն ապահովում է`

· Նախագծի իրականացման համար ներդրումներ այն ծավալով, որն անհրաժեշտ կլինի նոր միջուկային էներգաբլոկների կառուցման նպատակով ռուսական և հայկական կողմի ստանձնած պարտավորությունների կատարման համար: Ընդ որում  ռուսական կողմի մասնակիցների ներդրումների չափը Նախագծի իրականացման ընդհանուր արժեքում չպետք է գերազանցի  «Մեծամորէներգոատոմ» ՓԲԸ-ի բաժնետիրական կապիտալում ռուսական կազմակերպությունների մասնաբաժնին: 

· նոր միջուկային էներգաբլոկների «միջուկային կղզյակի» սարքավորումների պահուստավորում ըստ Պատվիրատուի/Սեփականատիրոջ հետ համաձայնեցված ցանկի
· տեխնիկական և այլ առաջարկների ներկայացում համաձայն ԱԷՄԳ-ի և Հայաստանի օրենսդրությամբ ներկայացվող պահանջների 

· դիտարկել նոր միջուկային էներգաբլոկների կառուցման համար լրացուցիչ ֆինանսավորման անհրաժեշտությունը` հայկական կողմից Կողմերի միջև նախապես համաձայնեցված պայմաններով համապատասխան դիմում ներկայացնելու դեպքում:
3. Կողմերի լիազորված կազմակերպություններն ապահովում են Նախագծի իրականացումն սկսելու համար անհրաժեշտ ծավալով ներդրումները` «Մեծամորէներգոատոմ» ՓԲԸ-ի կողմից հրապարակի ընտրության համար անհրաժեշտ թույլտվությունները ստանալուց հետո մեկ տարվա ընթացքում: 
4. Երաշխիքային շահագործմանն առնչվող հարցերը կարգավորվում են Կողմերի լիազորված կազմակերությունների միջև առանձին համաձայնագրով: 

ՀՈԴՎԱԾ 5



Սույն համաձայնագրով նախատեսված գործունեության իրականացման 
ընթացքում 
հարկերի և գանձումների /տուրքերի/ վճարումը կատարվում է  կողմ 
պետությունների 
օրենսդրությունների համաձայն` հաշվի առնելով եկամուտների և 
ունեցվածքի 
կրկնակի հարկումը բացառելու մասին   Ռուսաստանի Դաշնության  և 
Հայաստանի Հանրապետության  կառավարությունների 
միջև 
գոյություն ունեցող  
1996թ-ի դեկտեմբերի 28-ի համաձայնագիրը:  

ՀՈԴՎԱԾ 6

1.  Սույն  համաձայնագրի  համաձայն կառուցված  նոր   միջուկային էներգաբլոկիների շահագործման ամբողջ ժամանակահատվածում օգտագործվում է Ռուսաստանի Դաշնությանում արտադրված միջուկային վառելիք` պատրաստի ջերմանջատիչ հավաքվածքների տեսքով,  և այն ծավալով, որն անհրաժեշտ է էներգաբլոկի  սկզբնական բեռնավորման  և հետագա բոլոր վերաբեռնավորումների համար: 
Նոր միջուկային էներգաբլոկների շահագործման երաշխիքային ժամանակահատվածի ավարտից հետո շահագործման ամբողջ ժամանակահատվածում, միջուկային վառելիքի մատակարարումն իրականացվում է ռուսական մատակարարների կողմից, հիմք ընդունելով  Պատվիրատուի/ Սեփականատիրոջ և ռուսական կողմի իրավասու մարմնի կողմից հավատարմագրված կազմակերպության միջև կնքված երկարաժամկետ պայմանագիրը: 

2. Նոր միջուկային էներգաբլոկների ռեակտորում աշխատած,   ռուսական արտադրության միջուկային վառելիքը կարող է վերամշակվել Ռուսաստանի Դաշնությունում, Կողմերի միջև  կնքված առանձին համաձայնագրով որոշվող պայմաններով:  

ՀՈԴՎԱԾ 7

1. Կողմերից  յուրաքանչյուրը կիրառում է իր  երկրի օրենսդրությամբ նախատեսված  բոլոր անհրաժեշտ միջոցներն ինտելեկտուալ սեփականության պաշտպանության համար,  ներառյալ արտադրության գաղտնիքները /նորարարություն/, որոնցով փոխանակվում են ռուսական և հայկական իրավասու մարմինները` սույն համաձայնագրի կատարման ընթացքում:

2. Ինտելեկտուալ  սեփականության  իրավական պաշտպանության և իրավունքի բաշխման հարցերը, որոնք աշխատանքների կատարման և ծառայությունների մատուցման ընթացքում փոխանցվում կամ ստեղծվում են սույն համաձայնագրի շրջանակներում, կարգավորվում և որոշվում են ըստ  Կողմերի պետությունների  օրենսդրությունների: Սույն համաձայնագրով նախատեսված համագործակցության շրջանակներում տեխնիկական որոշումների և ինտելեկտուալ սեփականության օբյեկտի մասին տեղեկատվություն պարունակող փաստաթղթերի փոխանցումը իր հետ չի  բերի օբյեկտների և բացառիկ իրավունքների զիջման /օտարման/ որոշումների, եթե Կողմերի պետությունների օրենսդրությունների շրջանակներում համապատասխան հայկական և ռուսական հավատարմագրված մարմինների միջև կնքված պայմանագրով այլ բան նախատեսված չէ:

3. Կողմերի և/կամ Կողմերի կազմակերպությունների կողմից նրանց համատեղ  ինտելեկտուալ գործունեության ցանկացած արդյունքների տնօրինման և օգտագործման պայմանների որոշումը, և նրանց նկատմամբ իրավունքը, պետք է հանդիսանա Կողմերի և/կամ Կողմերի կազմակերպությունների միջև գրավոր համաձայնության առարկա: Մինչև նման համաձայնությունների հասնելը, ինտելեկտուալ գործունեության արդյունքները, որոնք Կողմերի և/կամ Կողմերի կազմակերպությունների կողմից ստեղծվել են համատեղ, օգտագործվում են բացառապես սույն համաձայնագրի նպատակների համար, և կողմերց ոչ մեկը դրանք տնօրինելու   ինքնուրույն  իրավունք չունի:

4. Սույն Համաձայնագրի շրջանակներում իրականացված  համատեղ մշակումների 
մասին ցանկացած տեղեկատվություն առանց Կողմերի և/կամ Կողմերի 
կազմակերպությունների նախնական գրավոր համաձայնության չի կարող փոխանցվել 
երրորդ կողմին: 

5. Սույն Համաձայնագրի իրագործման ընթացքում Կողմերի և/կամ Կողմերի կազմակերպությունների կողմից ինքնուրույն ստեղծված ինտելեկտուալ գործունեության արդյունքի նկատմամբ իրավունքը պատկանում  է տվյալ Կողմին և/կամ Կողմերի կազմակերպությանը:

1. Սույն Համաձայնագրի շրջանակներում չի իրականացվում Ռուսաստանի Դաշնության պետական գաղտնիք հանդիսացող տեղեկատվության և Հայաստանի Հանրապետության պետական գաղտնիքների փոխանցում:

2. Սույն Համաձայնագրի  շրջանակներում չի իրականացվում այնպիսի տեղեկատվության փոխանցում, որի փոխանցումն արգելված է Կողմերի պետությունների օրենսդրությամբ կամ դրանց փոխանցումը չի համապատասխանում  միջազգային պայմանագրերին, որոնց մասնակից են հանդիսանում Կողմերի պետությունները: Սույն Համաձայնագրի շրջանակներում փոխանցված կամ դրա կատարման արդյունքում ստեղծված ամբողջ տեղեկատվությունը չի բացահայտվում կան չի փոխանցվում երրորդ կողմին առանց երկու Կողմերի նախնական գրավոր համաձայնության:
3. Սույն Համաձայնագրի  շրջանակներում փոխանցվող կամ դրա կատարման  արդյունքում ստեղծվող և  ռուսական կողմից սահմանափակ տարածմամբ ծառայողական տեղեկատվություն դիտարկվող տեղեկատվությունը կամ հայկական կողմից ծառայողական գաղտնիք համարվող տեղեկատվությունը հստակ որոշվում և նշվում է որպես այդպիսին:


Այն փաստաթղթերը, որոնք Ռուսական Կողմի դիտարկմամբ, պարունակում են սահմանափակ տարածմամբ ծառայողական տեղեկատվություն, պետք է ունենան «Ծառայողական օգտագործման համար» նշում:


Այն փաստաթղթերը, որոնք Հայկական Կողմի դիտարկմամբ, պարունակում են 
սահմանափակ տարածմամբ ծառայողական տեղեկատվություն, պետք է ունենան 
«......» նշում:


Կողմերը առավելագույնս սահմանափակում են այն մարդկանց շրջանակը, որոնց 
համար մատչելի է այդ  տեղեկատվությունը, և ապահովում են դրա օգտագործումը 
միայն սույն Համաձանագրով նախատեսված նպատակների համար:


Այդպիսի տեղեկատվությունը չի հրապարակվում և չի փոխանցվում երրորդ կողմին:


Ռուսաստանի Դաշնությունում նման տեղեկատվության հետ վարվում են որպես 
ծառայողական տեղեկատվություն սահմանափակ տարածմամբ, իսկ Հայաստանի 
Հանրապետությունում որպես` սահմանափակ տարածմամբ տեղեկատվություն: 


Այդպիսի տեղեկատվությունը ապահովվում է պաշտպանությամբ` Կողմերի 
պետություններից յուրաքանչյուրի օրենսդրության համաձայն:

4. Կողմերի միջև տեղեկատվության փոխանակման կանոնները և ծավալը որոշվում են յուրաքանչյուր առանձին դեպքի համար` համաձայն Կողմերի պետությունների օրենսդրության:

1. Սույն Համաձայնագրի շրջանակներում միջուկային նյութերի, սարքավորումների, ոչ միջուկային հատուկ նյութերի և համապատասխան տեխնոլոգիաների արտահանումն իրականացվում է համաձայն Կողմերի պարտավորությունների, որոնք բխում են             1968թ.-ի հուլիսի 1-ի Միջուկային զենքի չտարածման պայմանագրից, ինչպես նաև արտահանման հսկման բազմակողմանի մեխանիզմների շրջանակներում այլ միջազգային պայմանագրերից ու պայմանավորվածություններից, որոնց մասնակից են հանդիսանում Կողմ պետությունները:

2. Սույն Համաձայնագրի համաձայն Հայաստանի Հանրապետության ստացած միջուկային նյութերը, սարքավորումները, ոչ միջուկային հատուկ նյութերը և  համապատասխան տեխնոլոգիաները, ինչպես նաև նրանց հիմքի վրա  կամ դրանց օգտագործման արդյունքում  արտադրված միջուկային նյութերը, սարքավորումները, ոչ միջուկային հատուկ նյութերը և  համապատասխան տեխնոլոգիաները`

· չեն օգտագործվում միջուկային զենքի, այլ միջուկային պայթուցիկ 
սարքավորումների արտադրության  կամ որևէ այլ ռազմական նպատակների հասնելու 
համար
· գտնվում են ԱԷՄԳ-ի երաշխավորման ներքո` համաձայն Հայաստանի 
Հանրապետության և ԱԷՄԳ-ի միջև 1993թ-ի սեպտեմբերի 30-ին Վիեննայում 
ստարագրված  
«Միջուկային զենքի չտարածման պայմանագրի երաշխիքների 
կիրառման մասին  
համաձայնագրի»  (INFCIRC/455) փաստաթղթի, ՀՀ-ի 
տարածքում կամ նրա ենթադատության տակ փաստացի գտնվելու ամբողջ 
ժամանակաշրջանի ընթացքում,  

· ապահովված  են այնպիսի ֆիզիկական  պաշտպանության    միջոցներով,  
որոնց մակարդակը ցածր չի լինի, քան ԱԷՄԳ-ի «Միջուկային նյութերի և 
միջուկային 
տեղակայանքների ֆիզիկական պաշտպանություն» INFCIRC /225 /Rev.4 
փաստաթղթով երաշխավորած մակարդակը,

· վերաարտահանվում են կամ ՀՀ -ի ենթադատությունից  փոխանցվում են 
ցանկացած այլ երկիր միայն սույն Հոդվածում բերված պայմաններով,  և ԱԷՄԳ-ի 
երաշխավորման առարկա կհանդիսանան  այնքանով,   որքանով դա իրականացնելի 
կլինի 
երաշխիքների մասին գոյություն ունեցող համաձայնագրերի շրջանակներում,

3.  Սույն Համաձայնագրի շրջանակներում Հայաստանի Հանրապետությանը փոխանցվող միջուկային նյութերը չեն հարստացվում մինչև 20% և ավելի` ուրան -235 իզոտոպի համար, ինպես նաև չեն հարստացվում և վերամշակվում առանց Ռուսաստանի Դաշնության նախնական գրավոր համաձայնության:

4. Սույն Համաձանագրի համաձայն Ռուսաստանի Դաշնությունից ստացված Երկակի 
նշանակության սարքավորումները և նյութերը, համապատասխան տեխնոլոգիաները 
և նրանց ցանկացած վերարտադրված կրկնօրինակները, որոնք կիրառվում են միջուկային 
նպատակներով,
· օգտագործվում են միայն հայտարարված նպատակներով, որոնք կապված չեն 
միջուկային պայթուցիկ սարքավորումների ստեղծման գործունեության հետ,

· չեն օգտագործվում միջուկային վառելիքային ցիկլի բնագավառում այն 
գործունեությունների իրականացման համար, որոնք չեն գտնվում ԱԷՄԳ-ի 
երաշխիքների ներքո,

· չեն կրկնօրինակվում, վերափոխվում, վերաարտահանվում կամ փոխանցվում 
որևէ 
մեկին, առանց ռուսական հավատարմագրված համապատասխան 
կազմակերպության գրավոր թույլտվության` համաձայնեցված Ռուսաստանի 
Դաշնության տեխնիկական  և արտահանման հսկման Դաշնային ծառայության 
հետ,

5. Կողմերը համագործակցում են միջուկային նյութերի, սարքավորումների, ոչ 
միջուկային հատուկ նյութերի և համապատասխան տեխնոլոգիաների արտահանման 
հսկման հարցերում:  

Միջուկային վնասի համար քաղաքացիական պատասխանատվությունը, որը կարող է 
առաջանալ սույն Համաձայնագրի շրջանակներում համագործակցության հետևանքով, 
Կողմերի կողմից կարգավորվում է համաձայն 1963 թվականի մայիսի 21-ի Միջուկային 
վնասի համար քաղաքացիական պատասխանատվության  մասին Վիեննայի 
Կոնվենցիայի: 
Հոդված 11


Սույն Համաձայնագրի կատարման նպատակով Կողմերի կարգավորող մարմինների 
կողմից իրականացվում է հսկողություն (վերահսկողություն) միջուկային 
անվտանգության ոլորտում, իսկ դրանց 
գիտատեխնիկական աջակցության 
կազմակերպությունների կողմից համագործակցություն է իրականացնում 
արտոնագրման և միջուկային և ճառագայթային անվտանգության հարցերով:

Հոդված 12

1. Կողմերի միջև Սույն Համաձայնագրի կիրառման և/կամ մեկնաբանման 
հետ կապված վեճերը կարգավորվում են Կողմերի իրավասու մարմինների միջև 
խորհրդակցությունների և բանակցությունների միջոցով, եթե Կողմերն այլ ձևով  
չեն 
պայմանավորվում:

2. Անհրաժեշտության դեպքում Կողմերի իրավասու մարմինները, նրանցից մեկի 
առաջարկությամբ,  հանդիպումներ են անցկացնում  սույն Համաձայնագրի 
կատարումն ապահովող առաջարկությունների քննարկման համար:

Հոդված 13


Սույն Համաձայնագիրը չի առնչվում Կողմերից որևէ մեկի այլ միջազգային 
պայմանագրերով նախատեսված իրավունքներին և պարտավորություններին, որոնց 
անդամ է իր երկիրը:

Հոդված 14

1. Սույն Համաձայնագիրը ժամանակավորապես կիրառվում է ստորագրման ամսաթվից և ուժի մեջ է մտնում դիվանագիտական ուղիներով վերջին գրավոր ծանուցումն  ստանալու պահից, այն մասին, որ Կողմերի կողմից իրականացվել են նրա ուժի մեջ մտնելու համար անհրաժեշտ բոլոր ներպետական ընթացակարգերը:

2. Սույն Համաձայնագիրն անժամկետ է:

3. Կողմերից յուրաքանչյուրը կարող է դադարեցնել սույն Համաձայնագրի գործողությունը մյուս Կողմին գրավոր ծանուցում ուղարկելու միջոցով: Այդ դեպքում Համաձայնագիրն ուժը կորցրած է համարվում այդպիսի ծանուցումն ստանալուց մեկ տարի անց:

4. Կողմերից մեկի կողմից սույն Համաձայնագրի դադարեցման վերաբերյալ մյուս Կողմի ծանուցումն ստանալուց հետո, Կողմերն անհապաղ անցկացնում են խորհրդակցություններ Սույն Համաձայնագրով ստանձնած բոլոր պարտավորությունների կատարման հնարավորության վերաբերյալ:

5. Սույն Համաձայնագրի գործողության դադարեցման դեպքում, սույն Համաձայնագրի            6, 7, 8, 9 և 10 հոդվածներով նախատեսված պարտավորությունները մնում են ուժի մեջ:

Կատարվել է ք…………..2010թ. երկու  բնօրինակով,  ռուսերեն լեզուներով, ընդ որում նախապատվությունը տրվում է ռուսերեն լեզվով տարբերակին:
